
Uunga 

Aqqa Samuelsen 

Utoqqarnut siunnersorti pillugu § 37 naapertorlugu apeqqummut (30-2019) akissut 

Asasara Aqqa Samuelsen 

Utoqqarnut siunnersorti pillugu apeqqutinnut qujanaq, 

Naalakkersuisunut apeqqutigisatit: 

1. Kingullermik Inatsisartunut qinersinissaq sioqqullugu, utoqqarnut 
siunnersortimik pilersitsinissaq isummerfigineqarsimavoq, kisianni 
qinersititsinissaq pissutigalugu Naalakkersuisut suliaq 
ingerlateqqissimanngilaat. Taamaammat Naalakkersuisut 
apererusuppakka, utoqqarnut siunnersortimik imaluunniit utoqqarnut 
ombudsmandimik pilersitsinissartik qinigaaffimmi matumani 
pilersaarutigineraat, soorlu assersuutigalugu UKA2021 sioqqullugu? 

Utoqqaat illersuisoqarfianik pilersitsisoqarn issaa sulissutigineqassasoq Naalakkersu isut 
isumaqatigiissutaanni allaqqavoq. Naalakkersuisut utoqqaat illersuisoqarfian ik 
pilersitsisoqarn issaanut periutsit assigiinngitsut nalilersorlugit aallartereerpaat, ilaatigut 
suliassanut, aaqqissuussaanermut, piginnaasanut il.il. tunngasut. 

Naalakkersu isut utoqqaat pillugit politikkimik suliaqarnerinut atatillugu aamma utoqqaat 
illersuisoqarfian i k pilersitsisoqarn issaa isig ineqassaaq. Naalakkersuisooqatigiinnissam ik 
isumaqatigiissut malillugu tassanilu siunertat piviusunngortinniarlugit utoqqarnut 
suliassaqarfimm i politikkimik ataatsimoortumik suliaqartoqassasoq Naalakkersuisut 
kissaatigaat, matumani utoqqarnut suliassaqarfimmi unammilligassat tamakkiisumik 
ersersinneqassallutik. 
Nunatsinni utoqqaat inuunerminni atugarisaasa pitsanngorsaaffiginissaat 
Naalakkersuisut utoqqaat pillugit politikkimik suliaqarnerannut aallaaviussaaq. Utoqqaat 
pillugit politikkim ik suliaqarnerm ut tunngatillugu aallarniutigalugu suliaqartoqalereerpoq. 

2. Naalakkersuisut taama ittumik pilersaaruteqarunik, siunertat suussappat 
aamma taassuma qanoq ingerlanneqarnissaa qanoq takorloorneqarpa? 

Qulaani akissutigineqartut innersuussutigineqarput. 

3. Nuna tamakkerlugu utoqqarnut siunnersorteqarnissaq qanoq 
pisariaqartinneqartiginersoq misissuiffigineqarnikuua? 

Nuna tamakkerlugu utoqqarnut siunnersorteqarnissamik pisariaqartitsisoqarnersoq 
N aalakkersuisut m isissuiffigisim anngilaat. 

4. Nuna tamakkerlugu utoqqarnut siunnersorteqarnissamik 
pisariaqartitsineq tunngavigalugu, siunnersortit qassit 
pisariaqartin neqassappat? 

Nuna tamakkerlugu utoqqarnut siunnersorteqarnissamik pisariaqartitsisoqarnersoq 
Naalakkersuisut naatsorsorsimanngilaat, tamannalu pissutigalugu pisariaqartitsineq 
pillugu oqaaseqarsinnaanatik. 

5. Nuna tamakkerlugu utoqqarnut siunnersorteqarnissamik 
pisariaqartitsineq tunngavigalugu, taama ittumik pilersitsinissaq Nunatta 
Karsianut qanoq akeqassava? 

Qulaani akissutigineqartut innersuussutigineqarput. 

Inussiarnersum ik inuulluaqqusillunga 

Martha Abelsen 

